
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

O rri zuriaren parean jarri eta dantza nola
gorputz mugimendu bidez komunikatze-
aren gaitasunak, adierazpideak eta emo-
zio sentsazioek harrapatu nautenez az-
ken astean, azken asteetan, gorputz hiz-
kuntza dakart zuregana gaurkoan,

irakurle. Donibane jai bezperetan han eta
hemengo Tolosako dantzariek zezen pla-
zan, Leidorren nola Euskal Herri plazan
ikuskizun hunkigarriak eskaini baitizkigu-
te. Joan den asteburuak eman baitzuen be-
retik eta irradan aritu baikinen kuadrilla
artean, jo ta su, nekatu arte. Eskola urtea
amaitzearekin batera, udako egunak kon-
tzertu, jaialdi, herriko jai eta musikaz bete-
riko ekitaldiak bata bestearen atzetik bai-
tatozkigu, gerri buelta astintzeko proposa-
menarekin. 

Gorputza bere kabuz mintzo ohi zaigu.
Kontzienteki batzutan, gu ohartu gabe bes-
teetan. Gorputz mugimendu bakoitzak, esku, beso, be-

girada edota ibilerak, gutako bakoitza definitzen du. Gor-
putz mugiera ezak, bestalde, hizketaldietako isiluneek
adina esaten dute. Asko erran ere. Gorputza garenaren is-
pilu da. Dantza, berriz, gorputzaren ahotsa. 

Soinarekin olgetan aritzea, keinuekin solastea, horixe
da dantza. Gorputz adarren laguntzaz amestea. Izerditu

bitartean hegan egitea. Gorputz poesia
sortzea. Norbere estiloan, koreografia pro-
pioak ernatzea.  Dantza, giza espeziea giza-
kia denetik gorputzarekin komunikatzeko
modua da. Sabeleko kezka ilunenak, dan-
tzak askatzen ditu. Barne erraiak aditzera
emateaz aparte, norbanakoon energiak
kudeatzeko, dibertsiorako eta erlaziona-
tzeko modu bikaina da. Kultura eta garai
ezberdin guztietako ezaugarri. Baita gure-
koa ere, batzuek enbor sustraitu harrizko
jarrera hartzen badute ere. (Barka minduta
sentitutakoak…) 

Festa giroan murgilduta, egin dezagun
ba, dantzan! Erritmoaren malabaristak, errespetuz eta as-
katasunez beti ere, arnastu bizipoza! Umore ona astin-
duz, alaitu bihotzak eta libratu barne frustrazioak, beldu-
rrak eta lotsak. Akelarrearen, Bordon dantzaren, bluesa-
ren, erromeriaren edota DJaren konpasera. Lagunekin,
bizilagunarekin, profesional, zaletu edota inprobisatzai-
leekin. Gustura sentitzen zaren horrekin, gaitz askoren
kontran, egizu dantzan! Ikerketa zientifiko ugarik dioten
lez, dantza osasuna baita!

IDOIA GEREÑU
HEGALDUN JOSTALARIA 

Egizu dantzan!

Gorputza bere kabuz mintzo ohi zaigu.
Kontzienteki batzutan, gu ohartu gabe

besteetan. Gorputz mugimendu
bakoitzak, esku, beso, begirada edota

ibilerak, gutako bakoitza definitzen du

Azaleko irudia: 
User  T38

URTEKO HARPIDETZA KUOTA: 80 €

Kamera bezainbeste estilo 

Itzea Urkizu Arsuaga

U rteroko moduan, sanjoanen ata-
rian banatu ditu, TArgazki talde-

ak, Tolosa Herria argazki lehiaketako
sariak. Kuadrilla Egunarekin bat egin,
eta joan den larunbatean izan zen eki-
taldia, Idiakez jauregian eta, estreina-
koz, hiru kategoriatan banatu zituzten
sariak. 

Irabazle nagusia Pedro Diaz Molins
izan da, Snowing-pool izendatutako la-
narekin, eta bigarren postuan sailkatu
da Sergio Murria Ventura, Día de playa
argazkiarekin. Azkenik, kategoria ab-
solutuko hirugarren sailkatua izan da
Txema Lakunza Nasterra, Un cafelito?
lanari esker.

Tolosako argazkilariek osatu dute
bigarren kategoria, eta Miren Atxaga
Arnedo argazkilari eta TArgazkiko ki-
dea izan da lehen saritua, Metroan ar-
gazkiarekin. Herriko bigarrena Daniel
Antonio Antunez sailkatu da, Gaueko
espektroak argazkiarekin eta, hiruga-
rren, berriz, Jose Maria Arrigain Ijurra
izan da, Espiral lana aurkeztuta. 

Aurtengo berrikuntza nagusia gaz-
tetxoentzako sortutako kategoria izan
da, eta epaimahaiak Manex Bengoa
Izagirre aukeratu du lehen saria jaso-
tzeko, Zaharberri lanarekin. Marta Lo-
pez Eizagirre bigarren sailkatu da Au-
toretrato 3 argazkia aurkeztuta, eta
Itsaso Andueza Urruzola izan da hiru-
garrena, Zuloak argazkiarekin.

Aurkeztutako lan guztiak ikusi eta
epaitzeko lana Oskar Gaskon, Rafa He-
rrero eta Jose C. Urrutiarena izan da
eta, aipatzekoa da, Tolosa Herria
lehiaketaz gain, Argizaiola sarirako
hiru argazki ere sailkatu dituztela: Mi-
ren Atxagaren Metroan, Oscar Manso-
ren Ave Fenix eta Luis Martinezen Bi. 

Erakusketa ikusgai da, jada, Idiakez
jauregian. Larunbat eta jaiegunetan
11:30etik 13:00etara bitarte dago ikus-
gai, eta lanegunetan, berriz, 18:30etik
20:30era bitarte. 

Joan den larunbatean banatu
zituzten Tolosa Herria argazki
lehiaketako sariak; Pedro Diaz
Molinsek irabazi du

TOLOSA
KULTURA

www.ataria.eus . 107.6 fm
2017ko ekainaren 23a

Lehen saria jaso du ‘Snowing-pool’ argazkiak. PEDRO DIAZ MOLINS

‘Metroan’ lanak jaso du herriko argazkirik onenaren saria. MIREN ATXAGA ARNEDO

Gaztetxoen lehen sariketa irabazi du ‘Zaharberri’ argazkiak . MANEX BENGOA IZAGIRRE

HIRUGARREN IKASTURTEA, SEDENTARISMOAREN AURKA
Urrian hasi eta joan den asteazkenean amaitu zuten Mugi Tolosa egitasmoaren hirugarren ikasturtea. Sedentarismoari bizkar eman eta
ohitura osasuntsuak hartzeko, asteazkenero 8 ibilbide egiteko aukera izan dute hirugarren adinekoek. Horrela, hainbat boluntario eta el-
karteren laguntza eskertu du udalak, eta parte hartzaile fidelenak saritu.  TOLOSAKO UDALA

Kultur etxeko tailerretako
erakusketa, zabalik
Joan den urrian hasi eta, ikasturte
amaierara bitarte, Tolosako kultur
etxean zeramika, pintura, argazki-
gintza, eskulan nahiz ehozirien taile-
rrak hartzen ditu. Bada, hilabete ho-
rietan guztietan egindako lana era-
kutsiz, erakusketa antolatu dute
beste behin, Aranburu jauregian. Da-
torren uztailaren 8ra bitarte zabalik
izango da.

Tolosako Musika Bandaren
saioak sanjoanetan
Tolosako Musika Bandak agenda be-
tea izango du datorren asteburuan,
sanjoanen harira. Horrela, goiz eta
arratsaldeko desfileez gain, larunba-
tean, ekainaren 24an, San Joan egu-
neko kontzertu berezia eskainiko
dute, 13:00etan, Berdura plazan To-
losako eta Iruñeko udal txistulari
bandekin batera. Bi zatik osatuko
dute emanaldia.

Esnekien mundua
ezagutzeko aukera, azokan
Tolosako azokak antolaturiko hitzor-
duen zerrendak jarduera berri bat
proposatu die gaztetxo eta familiei,
datorren uztailaren 1erako. Esnekien
mundua ezagutu nahi? izenburupe-
an, modu praktikoan landuko dute
gaia, eta esneki osasuntsuak egiten
ikasi, 5 eta 11 urte bitarteko neska-
mutilekin. Tailerra kultur etxean
izango da, doan. 

107.6 fm . www.ataria.eus 
2017ko ekainaren 23a

TOLOSA
GIZARTEA

GUTXIENEZ
BESTE 30 URTEZ
IRAUTEKO 
Abaltzisketako herritar ugari, 80 inguru, ariko dira gaur
gauean dantzan San Joan suaren inguruan; izan ere, 
30 urte bete dira San Joan dantza eta soka dantza
berreskuratu eta etenik gabe egin direla. 

Imanol Garcia Landa

G aur 30 urte beteko dira San
Joan dantza eta soka dan-
tza berreskuratu eta ete-
nik gabe dantzatu dituzte-

la  Abaltzisketan. Tradizio horri eus-
ten zaiola ospatzeko, ekitaldi berezia
prestatu dute. «Zifra borobila izanik,
pentsatzen genuen zerbait berezia
egin behar genuela», esan du Joxe Ra-
mon Mujika herritarrak. 

Sanjoanak dira herriko jaiak, eta,
beraz, San Joan suak esanahi berezia
du herrian. «Bestela ere San Joan suak
badu bere berezitasuna, eta festak iza-
nik, jendea suaren bueltan dantzan

aritzea... Dudarik ez, egun berezia
dela», esan du Mujikak. Hain justu, Ar-
gitxu Zabala herritarrak gaineratu
duen moduan, «sua pizten den unea
oso berezia izaten da Abaltzisketan».

Une hori aurten are bereziago izan-
go da, ohitura berreskuratu zela 30. ur-
teurrena ospatzeko 80 herritar inguru
ariko baitira dantzan suaren ingu-
ruan, mutil zein neska. «Berezitasun
handiena horixe izango da, gaur egun
aritzen diren dantzariez gain, garai ba-
tean ibilitakoak ere bertan izango dire-
la, 30 urte hauetan parte hartu dute-
nak eta aurretik ere aritu zirenak»,
esan du Mujikak. 1971tik 1973ra dantza
talde bat izan zen, eta horiei ere abisa-

tu zaie parte hartzeko. «Nik uste dut
jendea nahiko ondo prestatu dela dan-
tzarako», esan du Mujikak. 

Plazan adin guztietako dantzariak
izango dira, hasi 5 urtetatik eta ia 70
urteraino. «Ikusita herri txikia dela,
plazan ez dakit zenbat jende izango
den emanaldia ikusten, baina herrita-
rren ia erdia plazan dantzan ariko da»,
esan du Zabalak. Eta hainbeste herri-
tar dantzan aritzeak aparteko esa-
nahia emango dio emanaldiari. 

21:30ak aldera piztuko dute San
Joan sua. Apaizaren bedeinkapena
jaso ondoren, suari San Joan dantza
egiten zaio. Ondoren etorriko da soka
dantza.

Ilusioa nagusi
Soka dantza askotan egin ohi den mo-
duan, aurreskularia eta atzeskularia
izaten dira. Alkateari agurra egiten
zaio, eta gero korroa egiten da. «Mo-
mentu politenetakoa hori izango da,
jende guztia hor dantzan ari garene-
koa», esan du Mujikak. «Plazan denok
nola sartuko garen ere antolatzen ari
gara». Aurrena desafioa egiten dute
aurreskulariak eta atzeskulariak. Gero
ondoren alpargata dantzaren unea
iristen da. Alpargata dantza banaka
egin ohi da, baina aurtengo emanaldi
berezian taldeka egitea pentsatu dute,
bestela oso luze joango delako. Ondo-
ren aurreskulariak neska bat ateratzen
du eta agurra egiten dio eta atzeskula-

Aurtengo San Joan dantzaren entsegua, herriko plazan. ATARIA

ABALTZISKETA
FESTAK

www.ataria.eus . 107.6 fm
2017ko ekainaren 23a

riak berdin. Bukaeran desafio kruza-
tua egiten dute, eta azkenean arin-ari-
na eta fandangoa dantzatzen dituzte
guztiek. 

Entseguak ilusioz egiten ari direla
esan du Mujikak: «Jende asko izango
da urte asko daramatzana dantzan
egin ez duena. Azken batean pausoak
gogoratzen aritu gara, eta bakoitza
ahal duen neurrian saiatzen ari da.
Giro polita sortu da entseguetan eta
nik uste dut emanaldia ondo aterako
dela». Zabalak gaineratu duenez, «ate-
rako diren dantzari zaharrenetakoak
ilusio handiarekin ikusten dira eta
hori poztekoa da». 

Azken 30 urte hauetan dantzari gaz-
teak aritu dira tradizioa mantentzen.
Berreskuratu zutenek utzi ahala, beste
gazte batzuk sartzen joan dira. 

Emanaldi berezia dela eta, argaz-
kiak biltzen aritu dira, eta gaur gauean
proiekzio txiki bat egingo dute. Gaur-
ko emanaldia jasoko dute irudietan,
eta hurrengo uztailaren 1ean, herri
afaria egitearekin batera, bideo ema-
naldia egingo dute. «Orain arteko his-
toria kontatu nahi da bideo emanal-
diarekin, eta aurtengo emanaldi bere-
ziko irudiekin hornitu nahi da», esan
dute.

Urteurrenak balio izan du suaren
inguruan egiten den emanaldiari bere
garrantzia emateko. «Gehiago balora-
tzen duzu, hainbat urtez horrelako
ohitura bat mantentzea Abaltzisketan

gauza polita da, eta ikusita gainera jen-
de askok parte hartzen duela», esan du
Mujikak. «Kontziente egiten zara zen-
bateko sakrifizioa eta lana dagoen ohi-
tura mantentzerakoan. 30 urte haue-
tan ohiturari eusteko jende askok lana
serio egin du, bestela horrelako ohitu-
rak galtzea oso erraza da». 

Ez dakite zehazki noiztik datorren
ohitura. «1930eko hamarkadan bazela
bai, eta herriko zaharrek esaten dute
urte batean eta bestean egin zutela. Ez
dago jasota txukun, baina badakigu
aspaldiko ohitura dela», zehaztu du
Mujikak.

Jende ugari elkartuko da gaurko
emanaldia ikusten. Inguruko herrie-
tatik ere joaten baitira, bertako jaiak
direnez, Abaltzisketara. «Normalean

1988an parte hartu zuten dantzarien familia argazkia.ATARIA

San Joan bezperako dantza saioa berreskuratu zen urteko,  1987ko, irudia.ATARIA

107.6 fm . www.ataria.eus 
2017ko ekainaren 23a

ABALTZISKETA
FESTAK

herritik kanpoko jendea etortzen da,
eta ikusita gainera ostirala tokatzen
dela, oraindik gehiago», esan du Zaba-
lak.

Esan bezala, une berezia izaten da
sua piztearen momentua herritarren-
tzat. Dantzan aritu behar dutenek, gai-
nera, tentsio puntu bat izango dute.
«Tentsio pixka bat ere ona izaten da»,
esan du Mujikak. «Ilusioarekin ariko
gara dantzan». 

Ea gutxienez ilusio hori eta une be-
rezi hori mantendu ahal duten Abal-
tzisketako hurrengo belaunaldiek.
«Urte batzuetan galduta egon da, bai-
na pozgarria da 30 urtetan segidan ba-
tere galdu gabeko izan dela, eta ea ho-
rrela jarraitzen duen», desiratu du Za-
balak. 

a006-007_ataria_Diseinua  2017/06/22  16:30  Página 2

MAROKO,
EMAKUMEA ETA
ARTEA, BATUTA
Amina Chaairi (Tetuan, 1983) artistaren lanak ikusgai
izango dira Aiztondoko Plazida Otaño liburutegiko
erakusketa gelan, uztailaren 7ra bitartean eta egun
horretan kuxinak egiteko tailerra eskainiko du bertan. 

Jon Miranda

B arruan daramana erakus-
teko gogoa adierazi du
Chaairik. Marokoko bere
gaztaroko hainbat paisaia

bildu ditu koadroetan eta harribitxi
eta parpailekin egindako kuxinekin
osatu du erakusketa. «Jendearen us-
tea da Marokoko emakumeok ez daki-
gula ezer egiten, etxeko lanetara baka-
rrik mugatzen garela, baina lan horie-
kin batera beste gauza asko egiteko gai
gara», esan du Plazida Otaño liburute-
giko erakusketa gelan bere lanak zin-
tzilikatu dituen artistak.

Pintura munduan bere kabuz hasi
zen, artean gaztea zela eta Marokon
bizi zela. 2006an iritsi zen Chaairi Eus-
kal Herrira eta orduz geroztik Donos-
tia du bizilekua. «Hona iritsitakoan
bolada batez utzita eduki nuen pintu-
ra, haurrak hazi eta bizimodua aurrera
atera behar izan nuelako. Duela bi urte

hasi nintzen berriz ere pintatzen, go-
goz. Asko disfrutatzen dut margolan
hauek egiten».  

Lina elkartean biltzen diren emaku-
meekin harremana du Chaairik eta
haien bitartez egin zuen harremana
Tolosaldea Garatzeneko migrazio sai-
larekin. Eguberrien bueltan antolatu
zuen lehen erakusketa Tolosako Aran-
buru Jauregian eta bigarrena du
oraingoa. Minduta agertu da artista
marokoarra Tolosan jarritako erakus-
ketaren harira jasotako kritikekin:
«komentario arrazista batzuk jaso ge-
nituen, momentuan kolpe handia jaso
nuen, baina orain gainditua dut. Nor-
berak zenbat balio duen jakin behar
du eta nik gustuko gauzak egin nahi
ditut nire denbora librean».

Paisaiak eta erliebea oinarri
Gaztaroan ezagutu zituen Marokoko
paisaiak emateaz gainera, Espainia
Hegoaldean egindako bidaietan jaso-

takoak ere bildu ditu bere koadroetan.
«Mihise gainean margotzen dut eta
gero hainbat elementu gehitzen diz-
kiot koadroari erliebea emateko. Oiha-
la, kortxoa, kristala, zementua eta be-
larra erabili izan ditut, adibidez. Koa-
dro hauetan kortxoa erabili dut
gehienbat».

Azkeneko hilabeteetan egindako 15
lan dira Zizurkilen ikusgai jarri ditue-
nak eta paisaiekin batera gerraren eta
errefuxiatu krisiaren ingurukoak ere
jaso ditu. Chaairik azpimarratu due-
nez, «interesa badut gai horietan, uki-
tu eta hunkitzen naute, eta nire asmoa
da horrelako gaiak lantzea aurreran-
tzean. Arrazakeria edo emakumeen
aurkako indarkeriaz hitz egin nahi
nuke nire hurrengo koadroetan». 

Kuxinak nola egiten ikasi
Plazida Otañon ikusgai dauden lanak,
aldi berean, salgai ditu Chaairik. Artis-
ta marokoarrari gustatuko litzaioke
jendeak bere koadroak eskuratzea, ho-
rrek animoak emango lizkiokeelako
arte munduan jarraitzeko.

Ekainaren 19an egindako erakuske-
taren inaugurazio ekitaldira bildutako
jendearentzat Marokoko jaki eta eda-
riak eskaini zituzten Chaairik eta Lina
elkartean biltzen diren emakume mu-
sulmanek, nahiz eta ramadama tarte-
ko eurek ez zuten alerik probatu.

Uztailaren 7ra arte egongo dira ikus-
gai koadro eta kuxinak Plazida Otaño-
ko erakusketa gelan eta egun horre-
tan, 17:00etatik aurrera kuxinak egite-
ko erabiltzen duen teknika erakutsiko
du Chaairik. Zizurkilgo udal bulegoe-
tan eman beharko da izena eta jakina-
razi dutenez, zaintza zerbitzua egongo
da ikastaroak irauten duen bitartean.

ZIZURKIL
KULTURA

www.ataria.eus . 107.6 fm 
2017ko ekainaren 23a

Ezkerrean Amina Chaairi erakusketaren inaugurazio ekitaldian eta ezkerrean bere koadroetako bat, gerraren ingurukoa. J.M.

Errefuxiatuek Mediterraneo itsasoan bizi duten tragediarekin kezkatuta dago Chaairi eta hori islatu nahi izan du bere koadro batean. J.M.

107.6 fm . www.ataria.eus
2017ko ekainaren 23a

ZIZURKIL
KULTURA

Kuxinak eta elementu ezberdinekin osatutako 15 koadro jarri ditu artista marokoarrak ikusgai Plazida Otaño liburutegiko erakusketa gelan. J.M.

@TolosaldeakirolKirolak

JON KEPA
KORTAJARENA
IRUÑEAN NAGUSI 

Pasa den larunbatean, ekainaren 17an,
Euskal Herriko Kadeteen Ligako jardu-
naldia jokatu zen Iruñean. Zizurkil eta
Villabonako Danok Danena Halterofilia
taldea bertan egon zen ordezkatuta,
Jon Kepa Kortajarena pultsulariarekin.
Eskualdekoak maila bikaina erakutsi
zuen, eta lehen postua eskuratu zuen.
Danok Danena taldetik Jon Kepa Korta-
jarenaren lana azpimarratu nahi izan
dute, pultsularia zorionduz lortutako
emaitza paregabeagatik.  PEDRO MIGEL
ALONSO GARCIA

Izeta II.a,
sanjuanak eta
Errezil

J oxe Ramon Iruretagoiena
Izeta II.ak agur esango dio
harri-jasotzaile izateari, eta
ATARIA irratian bere bisita

izan genuen. Ohore bat. Herri kirol
munduan historia egin du Izeta
II.ak. Hori bai, plazak ez ditu utzi-
ko, maisu eta laguntzaile bezala ja-
rraituko baitu. Berarekin izandako
solasaldia ataria.euswebgunean
dago ikusgai. San Joan Jaiak gai-

nean ditugu, eta
Tolosan herri ki-
rol jaialdi handia
antolatu dute
igandean,
12:00etan Trian-
guloan. Bertan
izango dira Inaxio
Perurena, Muger-
tza, Arria V.a, As-
tondoa eta Etxa-
burua, Ibarrako

Sokatira Taldeko kideekin. Azke-
nik, Errezilen, idi demak: Kintope-
ko XIX. Saria jokatuko da ekinaren
23an, 24ean, 26an eta 27an,
22:00etatik aurrera. 

JOXE ANJEL
SARASOLA

Herri Kiroletatik... ‘Txilis’-ek marka
berria jarri du 

Erredakzioa

Jose Luis Gonzalez Txilis-ek xabali-
na-jaurtiketan Gipuzkoako erre-

korra jarri du 65 urtetik gorakoen mai-
lan, 32,53ko markarekin. Eibarren jarri
zuen marka Tolosa CF Atletismo tal-
deko kideak, Eibarren. 

Aurrez, Unai Arroyo atletismo tal-
deko kidea Oñatiko 10 Kilometroak
proban izan zen. Tolosarrak bigarren
postua eskuratu zuen. Lasterketa Real
atletsimo taldean dabilen Iraitz Arros-
pide billabonatarrak irabazi zuen. Az-
ken metroetan erabaki zen lasterketa,
azken igoeratxoan. Arroyok ezin izan
zuen Arrospideren erritmoa manten-
du, eta helmugan, billabonatarrak to-
losarrari bost segundo atera zizkion.
Tolosa CF Atletismo taldetik biak zo-
riondu dituzte. 

Espainiako txapelketei dagokienez,
beteranoen mailakoa Elx-en jokatuko
da asteburuan, Armando Roca eta

Espainiako txapelketak
jokatuko dira beterano eta
jubenilen mailan asteburuan,
Elx-en eta Getafen 

Juan Carlos Etxebeste taldekideak
bertan izango dira. Jubenilen maila-
koa Getafen jokatuko da, eta Tolosa
CF-ko zazpi atleta izango dira bertan:
Maria Lasa eta Izaro Perurena 800 me-
trotan; Eneko Omeñaka 100 eta 4X100
metrotan; Ander Uranga 100, 200 eta
4X100 metrotan eta Alejandro Herre-
ro, Gabriel Herrero eta John Cabang
110 hesietan eta 4X100 metrotan. 

‘Txilis’-ek errekorra egin du. ATARIA

OSTIRALA
EKAINAK 23

AMEZKETA
LARRUNARRI PILOTALEKUA
19:00. Esku pilota. Udaberri Txapelketako
finalak. Bigarren urteko alebinak: Oiarpe 1
vs. Zazpi Iturri 1. Infantilak: Tolosa 3 vs.
Lapke 3. 

BIDANIA-GOIATZ
ERNIO PILOTALEKUA
19:00. Esku pilota. Gipuzkoako
Txapelketako finalak. Lau t’erdian
kadeteak: Tolosako Ezenarro Tolosako
Elolaren aurka. Lau t’erdian jubenilak:
Tolosako Saralegi, Tolosako Zinkunegiren
aurka. 

LIZARTZA
AZTINONDO PILOTALEKUA
19:00. Esku pilota. Udaberri Txapelketako
finalak. Bigarren urteko alebinak; infantilak
Tolosa eta Hernaniko bikoteen artean, eta
jubeniletan, lau t’erdian, Tolosako Zalakain
Eple-ko Garagarzaren aurka.

LARUNBATA
EKAINAK 24

AMEZKETA
LARRUNARRI PILOTALEKUA
16:00. Esku pilota. Zazpi Iturriko alebinak

Udaberri Txapelketa. Nagusin mailako
partida.

TOLOSA
BEOTIBAR PILOTALEKUA
17:00. Esku pilota. Lau t’erdiko San Juan
Txapelketa, finalak. Kadeteetan Unai
Alberdi vs. Larrañaga. Jubeniletan Iriarte vs.
Mata. Etorkizun mailan, Zubizarreta vs.
Adonis. 

ORIA IBAIAN
23:15. Arrauna. Gauez, Oria ibaian batel
estropadak.

SAN FRANTZISKO PASEALEKUA
16:00. Txirrindularitza. Jose Mari Anzaren
Oroimenezko proba. Afizionatu mailako
lasterketa. 

IGANDEA
EKAINAK 25

BERROBI
08:30.
Mendi irteera.
Berrobitik San
Lorentzora mendi
irteera, Ibin Kirol Klubak
antolatuta. 
18 kilometroko
itzulia izango da, 
eta izen ematea
doakoa da:
www.berrobibizia.eus
webgunean. 

@TolosaldeakirolKirol Agenda

GIPUZKOAKO
HERRIARTEKO
TXAPELKETA
ZIZURKIL
Oiartzun
Esku pilota. Finalerdietako itzulerako
partidak, ekainak 23, ostirala, 18:30ean
Zizurkilgo Intxaur pilotalekuan.  

BERRIA
TXAPELKETA
TOLOSA-AURRERA
Pagazpe
Esku pilota. Berria Txapelketako finala
ekainaren 25ean, igandean, Hernaniko
pilotalekuan. 17:00etan hasita, kadete,
jubenil eta nagusien partidak.

Aspanogi elkartearen alde, igandean, arku tiraketa Zumardihandin. JONE AMONARRIZ

TOLOSA
BEOTIBAR PILOTALEKUA
11:00. Esku pilota. Gipuzkoako
Txapelketako finalak. Lau t’erdian lehen
mailako kadeteak: Zumaiako Larrañaga
Tolosako Lasaren aurka. Lau t’erdian lehen
mailako jubenilak: Gaztelekuko pilotarien
arteko partida. Nagusiak, lau t’erdian,
Mundarroko Loidi Zazpi Iturriko Zubiriaren
aurka.
BERAZUBI ESTADIOA
12:00. Tenisa. Tenis txapelketako finalak. 

ZUMARDIHANDI
09:00-13:00. Arku tiraketa, Aspanogi
elkartearen alde.

ALTZOKO
HANDIA,
GERTUAGO

Altzoko Udalak eta Kultura Batzordeak bultzatuta, Altzoko Handiari 
buruzko ibilbide bat prestatu da herrian, lau informazio panelekin. 

Uztailaren 2an egingo dute inaugurazio ekitaldia.

Imanol Garcia Landa

A ltzotar ezagunena da
Migel Joakin Eleizegi
(Altzo, 1818-1861). Gaz-
tetan akromegalia gai-
xotasuna izan zuen eta
izugarri handitu zen.
2,42 metro neurtzera
eta 203 kilo pisatzera

iritsi omen zen. Bere oinek 42 zenti-
metro neurtzen zuten eta bere beso lu-
zera 2,42 metrokoa zen. Bere jaiote-
txea izan zen Ipintza baserrian Juani-
to Lopek 1968an egindako eskultura
dago eta bertatik jende ugari pasa da,
baina azken urteetan sona handitu
egin da: haurrentzako opera bat kon-
posatu zuen David Azurza herritarrak,
gero txotxongiloekin antzeztutako
opera bihurtu zena, eta egun Altzoko
Handiari buruzko pelikula bukatzen
ari dira. 

Sortzen ari den ikusmin horrenga-
tik, eta herritarrek bere herrikideari
buruz gehiago jakiteko aukera izan de-
zaten, Altzoko Udalak eta Kultura Ba-

tzordeak Handiari buruzko ibilbide
bat osatu dute, lau informazio panel
jarriz. Urtebeteko lanaren ondoren,
maiatzaren bukaeran ipini ziren pane-
lak. Ibilbidea plazan hasten da, biga-
rren puntua Eleizegiren jaiotetxea
izan zen Ipintza baserria da, hiruga-
rrena Altzo Azpiko eliza, eta frontoia-
ren parean bukatzen da. 

Uztailaren 2an egingo dute ibilbide-
aren inaugurazio ekitaldia. «Batez ere
herritarren parte hartzearekin egin
nahi izan dugu», esan du Lurdes Mu-
rua zinegotziak. «Herritarrei erakus-
tea zein zen Gure Haundie, eta gonbi-
datzea egun horretan familia giroan,
herri giroan, denon artean ibilbidea
egin eta goiz eder bat pasatzera». 

Udaletxean ekingo diote ekitaldiari,
10:30ean. Panelen aurkezpena egingo
da, eta gero panelak dauden puntue-
tan ekitaldiak egingo dira. Panelen di-
seinuak egin zituen eta zendu berri
den Juanba Berasategiri omenaldia
egingo zaio lehenengo puntuan. Biga-
rrengoan, Altzoko Handiaren oinor-

deko batek bere etxean jasotakoa azal-
duko du. Altzo Azpin beste herritar ba-
tek azalduko du elizaren horman non
dauden Handiaren alturaren eta beso
luzeraren markak. Frontoian beste he-
rritar batek pasadizo batzuk kontatu-
ko ditu garaikidea zen Imaz bertsola-
riaren inguruan. Panel bakoitzean
egingo den ekitalditxoan herriko mu-
sikarien eta dantzarien saioak izango
dira. Azkenik, hamaiketakoarekin bu-
katuko dute inaugurazio ekitaldia. 

David Azurzak konposatutako ope-
raren testuak idatzi zituen Koldo Iza-
girrek, eta berak egin ditu panelen tes-
tuak. «Koldo asko inplikatu da», esan
du Kultura Batzordeko kidea den An-
tton Iztuetak. «Idazle honek dakien
modu poetikoan eginda daude tes-
tuak. Guri asko gustatu zaigu eta espe-
ro jendeari ere gustatzea». Testuak ba-
karrik euskaraz daude; QR kode bat
dute panelek eta horien bitartez tes-
tuak beste lau hizkuntzetan jaso dai-
tezke: gazteleraz, frantsesez, ingelesez
eta katalanez. 

Koldo Izagirrek proposatuta, Juan-
ba Berasategik egin zituen panelen di-
seinuak. «Guk ez genuen aurretik eza-
gutzen Juanba Berasategi», esan du
Muruak. «Oso gertukoa zen, benetan
iristen zitzaizuna, oso erraza berare-
kin lana egiteko. Pena handia eman zi-
gun bere heriotzaren berri jakiteak,
egun gutxi batzuengatik ez baitzituen
ikusi panelak jarrita eta berari sekula-
ko ilusioa egiten zion». Inaugurazio
ekitaldian «omenaldi xumea» egingo
dutela esan du Muruak, «handikeria-
rik eta harrotasunik gabe, badakigula-
ko ez zitzaiola horrelakorik gustatu-
ko». 

Gure Haundie eta 
Altzoko Handia  
Ezizen asko izan ditu Migel Joakin
Eleizegik. «Azken aldian erraldoia dei-
tzen zitzaion. Altzon, garai batean gi-
gantea deitzen zitzaion, eta baita
Haundie ere», esan du Iztuetak. «Ho-
rrekin bueltaka ibili gara eta azkenean
Koldo berak proposatu zigun gure he-
rriko ikuspegitik begiratuta deitzea,
Gure Haundie deitzea. Ondo iruditu
zitzaigun eta horrela jartzen du pane-
letan». Beste kontu bat izan da webgu-
nean edo kanpotik begiratuta nola
deitu behar zitzaion. «Pentsatu dugu
batuan izan behar duela, eta horrega-
tik azaltzen da Altzoko Handia pane-
letan». 

Altzoko Handiari buruzko informa-
zioa zabaltzearena ez da atzoko kon-
tua. Aurreko legegintzaldian pentsa-
tzen aritu ziren gaia nola jorratu.
«Haurrentzako operaren diskoa atera
zen eta gero txotxongiloekin egindako
opera, eta orain pelikula etorriko da»,
esan du Muruak. «Ikusten genuen le-
henagotik etortzen zena baino jende

gehiago etorriko dela, eta ikusi dugu
gai honek pentsatzen genuena baino
gehiagorako ere ematen duela». Infor-
mazioa bildu ahala, uste zena baino
leku gehiagotan egon zen Eleizegi.
Bestalde, karlisten gerra garaian bizi
izan zen. «Materiala badago, eta herri-
ko lau edo bost puntuk ematen zutela
ibilbide bat egiteko ikusi genuen»,
azaldu du Muruak. «Hortik hasi gara,
herria prestatzen bai herritarrentzako
eta baita kanpotik datozenentzako
ere».

Ibilbidea osatuta dago eta aurrera
begira ere beste zenbait egitasmo di-
tuzte buruan. Batetik, triptiko batzuk
prestatu nahi dituzte eta espero dute
datorren urte hasierarako prest izatea.
Horrez gain webgune bat osatu nahi
dute Altzoko Handiari buruz. Bertan,
besteak beste, David Azurzak egin
duen musikaren edo Koldo Izagirrek
bildutako bibliografiaren berri ematea
aurreikusten dute. Ikus-entzunezko
bat sortzeko asmoa ere badute eta in-
terpretazio zentro bat osatzearena ere
bai. Izan ere, egun Batzarremuño kul-
tur etxean erakusleiho bat dute, Altzo-
ko Handiarenak izan ziren jaka, esku-
larru eta abarken kopia batzuekin. 

Egitasmo guzti hauekin lotura duen

beste proiektu batean ere sartuta dago
udala. Izan ere, herrian zegoen taber-
na eta jatetxe bakarra itxita dago gaur
egun. Hori horrela, udaletik ikusi zu-
ten beharrezkoa zela leku bat izatea,
besteak beste, bisitariak jasotzeko. Au-
kera ikusi zen taberna eta jatetxearen
eraikina erosteko eta herri batzar bat
egin ondoren horrela erabaki zen. «Os-
tatu izaera izatea nahi dugu, hau da,
taberna eta jatetxea izateaz gain, ber-
tako produktuak ere saltzea, eta infor-
mazio gune bat jartzea», esan du Mu-
ruak. «Herria prestatzen ari gara, eta
behar dugu jendea jasotzeko leku bat.
Eta orain taberna-jatetxea gai estrate-
giko bat da udalarentzat».

Altzoko Handiaren ingurukoa «di-
mentsio bat» hartzen ari dela dio Iz-
tuetak. «Gainera, material berria topa-
tzen ari dira. Luis Angel Sanchez Go-
mez antropologo madrildarrak liburu
bat egin nahi du Handiari buruz. Al-
tzon izan da, eta azaldu zigunez, datu
eta informazio asko topatzen ari da
Londresen». Iztuetak gaineratu due-
nez, «alde batetik harrituta gaude no-
lako bilakaera izaten ari den hau guz-
tia. Bestalde, pozik ere bai; ea orain
falta diren egitasmo guztiak osatzen
joaten garen». 

«GIZAKIA ESPEKTAKULU
BEZALA OSO INDARREAN
DAGO ORAINDIK ERE»
KOLDO IZAGIRRE
IDAZLEA

I. G. L.

Altzoko Handiaren ibilbidea osatzen
duten panelen testuen egilea da Koldo
Izagirre (Pasaia, 1953). Ez da lehenen-
go aldia Handiarekin lotura duten ida-
tziak sortzen dituela.
Nola iritsi zinen Altzoko Handiare-
kin lotura izatera?
Beno, ez nintzen ni iritsi, bera izan zen
niregana iritsi zena. David Azurza izan
zen bitartekaria. Musikaria, konposi-
torea eta kantaria da Azurza, interesa-
tuta zegoen gaiarekin, eta proposatu
zidan ea zerbait egingo ote genuen Al-
tzoko Handiaren inguruan. Hasieran
antzerki moduko zerbait izan behar
zuena, gero kantuak sartu eta opera
bihurtu zen. Horrela hasi nintzen ho-

nen inguruan hemen publikatua ze-
goenaren bila, eta gero horrelako in-
terpretazio libre samar bat egin nuen.
Aurretik ezagutzen zenuen?
Bazela bai, apunte ziztrin batzuk ere
banituen baina ezertarako balio ez
zutenak. Esan daiteke David Azurza-
ren enkargua izan zela honen guztia-
ren iturburua nire kasuan. 
Lan asko suposatu zizun informa-
zioa topatzeak?
Opera bat zenez, eta haurrentzako, ez
zitzaidan hainbeste interesatu infor-
mazio zehatza lortzea. Niretzako es-
zenan zer gertatzen zen eta zer porta-
era azaldu behar zuen Eleizegik, no-
lako pertsonaia agertu nahi nuen,

horixe zen garrantzia zuena. Alegia,
beldurgarria ote zen, indartsua ote
zen, maitagarria ote zen, ergela ote
zen... horrelako galderak egiten niz-
kion nire buruari. Pertsonaia bat eraiki
behar nuen antzezteko, eta haren ebo-
luzio bat. Dokumentazioan gehiago
saiatu nintzen, noski, ibilbide bat osa-
tzeko panel batzuk egitea eskatu zida-
tenean.
Gerora etorri da, beraz, dokumen-
tazioan murgiltzearena.
Bai, testu informatibo batzuk sartu be-
har nituen paneletan. Ezin nuen fik-
zioan bezain libre aritu, eta orduan
hasi nintzen begiratzen beste hizkun-
tzetan zer zegoen handiei eta ipotxei
buruz, hau da, normatik gora edo be-
hera egiten duen gizakiak nolako bizia
egiten zuen, bereziki XIX. mendean.
Oso gauza interesanteak aurkitu ni-
tuen. Migel Joakin Eleizegiren garai
hartan sortu zen gizakiak show bezala
erakustearena, zirkuetan eta. Artikulu
dezentetan agertzen da Handia Portu-
galen, Espainian barrena, Frantzian
barrena, Ingalaterran barrena... Baina
horren berri emango zigun kronikarik
ez geneukan hemen. Frantzian ordu-
rako prentsa oso garatua zegoen, Pari-
sen, Toulousen eta abar, eta aurkitu
nituen erreferentziak eta zehatzago ja-

kin ahal izan nuen nolako bizimodua
egin zuen. Esate baterako, alokatu egi-
ten zuten: etxera ekarri nahi bazenuen
Handia jaten ikusteko, edo festa bate-
an nahi bazenuen ikusgarri edo bel-
durgarri moduan erabiltzeko. Bisitak
hartzen zituen hotel batean, eta bisita-
ko dirua ordaintzen zen, tarifa batzuk
zituen. Horrelako bizimodua izan
zuen. Antzerkian ere ibili zen, datu be-
rria da.
XIX. mendean bizitzeak horretara
eraman zuen bere bizimodua?
Nik uste dut gaur egun antzekoa egin
zezakeela. Badago jendea horrelakoak
egiten dituena, ikusi besterik ez dago
telebista kateak, nolako saio frikiak
dauden, orain esaten den bezala... Az-
ken finean, teknologia bakarrik aldatu
da. Gizakia espektakulu bezala orain-
dik ere oso indarrean dago.
Migel Joakin berak nola bizitu
zuen hau guztia?
Horretan erabaki gogor bat, esan deza-

gun, hartu nuen: paneletan informa-
zio hutsa azaldu beharrean, lehen
pertsonan ematea. Alegia, Handia
bera mintzo balitz bezala. Horrela
humanizatu egin dut pertsonaia.
Uste dut legezkoa dela, batez ere al-
damenean hainbat informazio objek-
tibo sartu dudalako paneletan. Fran-
tziako prentsaren testuak, Italian zer
komentatzen zen, Madrilen... artiku-
luetan zer esaten zuten gure altzota-
rraz. Horrek askatasuna eman zidan
Handiaren beraren ahotsa azaltzeko,
eta berak nire ustez sentitu zituen
une batzuk eman izan ahal ditut.
Nola aukeratu duzu zer jarri pane-
letan?
Nolabait lotu egin behar nituen le-
kuak eta informazioa. Altzo Azpin
zerbait esan beharko nuen etxeari bu-
ruz, ume garaiko konturen bat edo
beste. Elizaren parean dagoen pane-
lean, heriotzari buruzko zerbait. Bere
bizitzaren kronologia aurreneko pa-

nelean, perspektiba orokor bat izateko
bere bizitzari buruz.
Panel horien diseinuak Juanba Be-
rasategik egin zituen, zuk horrela
proposatuta. 
Oso laguna nuelako eta bizi naizen
hurbilean zeukan estudioa, eta kon-
fiantza osoko artista zelako. Oso ondo
pasa genuen, asko interesatu zitzaion,
poza hartu zuen lanarekin. Bere burua
luzitu baino, lortu genituen garaiko
prentsan azaldutako marrazkiak ho-
betsi zituen. Hori ere nobedadea da,
orain arte pare bat bakarrik ezagutzen
genituen eta beste bi azaldu dira. Ho-
riek berregin zituen kolorea emanez
eta handituz. Oso gustura gelditu nin-
tzen eta bera ere bai; lan polita izan da.
Nola deskribatuko zenuke Handia-
ren bizitza?
Ez dakit zer sentituko zuen jendeak
begiratzen zionean. Pentsatzen dut
momentu tristeak bizituko zituela,
beste momentu euforiko batzuk ere

Hil berria den Juanba Berasategik diseinatu ditu herrian jarri dituzten panelak; 
inaugurazio ekitaldian omenaldi xumea egingo diote. ATARIA Altzoko Ipintza baserria. I.G.L.

za bat dela dio, naturak sortutako za-
tarkeria bat... errukia sortu nahian.
Pentsatzen dut kontziente zela ho-
rretaz ere, eta horrek erakusten du
ezohikoa zela. Horrek beldurra, izua,
harrigarria izatea, kuriositatea sortu-
ko zituen. Ez hurbilekoen artean. In-
teresgarria da orain arte izan dugun
informazio gehiena erdaraz emana
dela, gure hizkuntzak jakintza trans-
mititzeko balio izan ez balu bezala.
Baina Handiaren lehenbiziko aipa-
mena Iztuetarena da, bere Gipuzkoa-
ko Probintziaren Kondaira-n aipa-
tzen du. Eta bera da lehena Handia
aipatzen bere neurri eta guzti. Libu-
rua publikatu baino bi urte lehenago
hil zen Iztueta, 1845an. Beraz, urte
horretarako, alegia, 27 urte zituela,
Migel Joakin ospetsua zen, munduan
barrena ibilia.
Zer erakutsi dizu zuri Altzoko
Handiak?
Hasteko, lan bat eman dit, zeregin in-

teresgarria. Bigarren, gigantismoaren
mundu ilun hori eman dit. Oso intere-
santea da, zer bizimodu, zer esplotazio
jaso zituen. Eta gizarte ezberdin bate-
an bizi bagara ere, hor jarraitzen duela
espektakuluaren nagusigo horrek.
Arautik gora edo behera dabilena, dela
gorputzarengatik, dela ideiengatik,
dela bizimoduarengatik, gaizki pasa-
ko duela edo behintzat ez dela «nor-
maltzat» hartuko. 
Eta zer uste duzu erakutsi diezaio-
keela Altzoko Handiaren bizitzak
gizarteari?
Askotan norberaren jarrera da testuen
aurrean garrantzitsuena. Idazleak
idazten duenak ez du baliorik irakur-
lerik gabe, eta irakurle guztiak gara ez-
berdinak. Bakoitzak bere ideiak atera-
ko ditu, baina nire iritzian, Migel Joa-
kin Eleizegik, altzotarrek Gure
Haundie izendatzen duten horrek,
hauxe ekarri digu, galdera xume eta
sakon bat: zer da handitasuna?

bai. Tolosan dagoen Gipuzkoako Ar-
txibo Orokorrean dokumentazio
asko dago, protokoloei buruz. Antza
denez, diru pixka bat ekarri zuen, eta
bati utzi eta besteari mailegatu, ho-
geitik gora dokumentu daude horri
buruz, eta alderdi hori ere interesan-
tea da. Egin beharko litzatekeen lana,
ikusteko engainatu zuten edo ez, edo
engainatzen jarraitu zuten. Zaila da
jakitea nolako bizimodua eraman
zuen, edo zer sentitu zuen. 
Zerk egiten du erakargarri bere is-
torioa?
Ezohikoa dela, eta mundu mailakoa
dela. Ipar Amerikara joan ez bazen
ere, aipatzen dute hango egunkarie-
tan. Oso handia zen, naturaren feno-
meno bat zen. Bere azken urteetan
gutun bat egin zion diputazioari ha-
lako pentsio bat eskatuz. Ez dakigu
berak idatzi zuen edo idatzarazi zio-
ten. Hor «aborto de la naturaleza»
dio, hau da, naturak egindako ezgau-

A ltzoko Handiari buruzko peli-
kula bere azken txanpan dago.

Aitor Arregi da zuzendarietako bat
eta «zorionez» amaieran daudela
esan du. «Batzuek ere badiote 'Han-
dia' deitu ordez 'Luzia' deitu beharko
geniokela, hasi ginenetik denbora
asko pasa da-eta...». Azkeneko fase-
an sartuta daude, hau da, soinuaren
azkeneko pausoak ematen, musikari
ere bukaera ematen, efektu batzuk
integratu, eta gero etalonajea. Hila-
bete edo hilabete eta erdiko kontua
dela dio, baina «aho txikiarekin», pe-
likularekin epe bat jartzen dutenean
muga hori gainditu egin ohi dutela-
ko.

Estreinaldiko data Zinemaldiak
jartzen duela esan du Arregik. «Gure
aurreko lanekin gertatu zen mo-
duan, Loreak, 80 egunean, Lucio...,
produkzio txikiak dira beste film ba-
tzuekin alderatuta, eta beharrezkoa
dugu beti ahal bada zinemaldi indar-
tsu bat izatea eta bertan estreina-
tzea». Arregik dioenez, «zorionez
Donostian zinemaldi indartsua
dugu, munduko hirugarrena edo

laugarrena, eta asko horri begira jar-
tzen gara».  

Hori horrela, Donostiako Zinemal-
diak bere maila duela gaineratu du
zuzendariak. «Ikusiko dute eta laster
esango digute zerbait, eta esan ahal
digute ez zaiela gustatu, beste asko-
tan esan duten moduan. Beraz, ho-
rren zain gaude, ea zer erantzuten du-
ten. Polita izango litzateke bertan es-
treinatzea, baina ez bada horrela,
beste bide bat pentsatu beharko ge-
nuke». Arregik zehaztapen bat egin
nahi du: «Askok pentsatzen dute gure
aurreko lana, Loreak, Sail Ofizialean
egon zelako, pelikula honek ere erra-
za izango duela Zinemaldian izatea.
Baina ez du zertan horrela izan. Maila
handiko hainbat zuzendarien lanak
atzera bota izan dituzte». 

Pelikularen grabaketa Aundiya
izenburuarekin hasi zuten, baina ez
dirudi azkenean izenburu horrekin
estreinatuko denik. «Gure artean txis-
tea dugu», esan du Arregik, «erabaki-
tzen dugun azkeneko gauza titulua
izaten dela. 80 egunean filmak ia bu-
kaeraraino Axun eta Maite izena

zuen, eta Loreak hasiera batean Lore-
ak errepidean izan zen». Altzoko
Handiaren pelikularen izenburuare-
kin ere buelta asko ematen ari dira,
eta datorren astean erabakiko dute,
baina ziurrenik Handia izenburua
izango du.

Altzora jendea joan izan da Han-
diaren berri jakitera, eta pelikula fil-
matzen hasteak hori areagotu egin
du. «Horrek erakusten du interesa
dagoela zer egin dugun jakiteko, eta
presioa ere bai, eta zentzu onean esa-
ten dut. Hainbat elementu badaude
jakin-mina sortzen dutenak, hau da,
zelan egin dugun erraldoia, XIX.
mendearen irudikapena...». Arregik
pentsatzen du filma estreinatzen de-
nean jende-olatu bat izan daitekeela:
«Jendea egun pasa Altzora joan,
Handiaren etxea ezagutzera, eta Al-
tzo bera ere bai, oso polita delako. Az-
ken finean, plan ederra delako». Pre-
sioa badagoela baina «harrotasun
puntu bat» ere bai, esan du Arregik,
«figura hau, bere mundua eta bere
herria pixka bat ezagutarazteko zer-
bait egin dezakegulakoan». 

DAVID HERNANDEZ

Zinemaldiak esango duenaren zain

Uztaila
Ikasi zure lanerako gaitasunak
kudeatzen: 
80 ordu

Unibertsitate ikasketak edo Lanbide Heziketako Goi Zikloa egina dutenei zuzendutako
programa da Hazilan, eta 20 eta 44 urte arteko pertsonei zuzendua.

Iraila
Proiektuen kudeaketa eta gaitasun
komertzialak:
200 ordu
1. Proiektuen kudeaketa (110 ordu)
2. On line salmenta. Marketing di-
gitala (60 ordu)
3. Gaitasun komertzilak (30 ordu)

Urria-azaroa
Proiektu erreal bat egitea enpre-
sa batentzako.
180 ordu

PUBLIRREPORTAJEA

Informazio gehiago eskuratzeko Enplegu Sustapenerako Arduradunarekin jarri harremanaetan (Leire Otaegi). 
Idatzi otaegi@tolosaldea.eus edo deitu 943 654 501. www.tolosaldeagaratzen.eus 

‘‘«BIDAIATZEAK

ZENTZUA 
EMATEN DIO 

NIRE
EXISTENTZIARI»

IKER IRIARTE
BIDAIA GIDA

Bidaiatzetik bizi da alegiarra, eta azken zazpi urteak gida moduan 
ari da lanean, batik bat, kruzero edo gurutzaontzietan.

Iñigo Terradillos

Bi pasio handi izan ditu txiki-txikita-
tik, bertsolaritza eta bidaiatzea. Biekin
jarraitzen du, baina, bigarrenari eutsi
dio, batez ere. Bidaiatzearekin topatu
omen du bere munduko txokoa. Hori

bai, bidaiatu ahal izateko, bidaiatzetik
bizi beharra zegoela ikusita, gida lane-
tan ari da azken zazpi urteetan, batez
ere, gurutzaontzi edo kruzeroetan bi-
daiari alegiarra. 
Bidaia batetik etorri berri harrapa-
tu zaitugu.

Normalean bidaia batetik etorri berri-
tan eta beste bidaia batera joatear ha-
rrapatzen nau hemen topatzen naue-
nak.
Izan ere, azken urteetan hemen
baino kanpoan gehiago egon zara.
Bai. Lana delako edota bidaiatzen

I. TERRADILLOS

egon naizelako aste eta hilabete asko
eman ditut Euskal Herritik kanpo.
Bidaiatzea ogibide bilakatzea lortu
duzu.
Nahiko gaztetxotatik bi pasio izan di-
tut, nolabait nire existentziari zentzua
ematen diotenak: bertsolaritza eta bi-
daiatzea. Zorionez, nahiko azkar kon-
turatu nintzen bertsotatik edota pla-
zaz plaza bertsolari izatetik ez nintzela
biziko, beraz, bidaiatzearena geratzen
zitzaidan. Bidaiatuz bizitzeko, aldian
behin bidaiatzetik bizi beharra dago,
eta niretzat horretarako erosoena,

egokiena eta gehien gustatzen zaida-
na gida moduan aritzea da.
Bertsoa, dena den, ez daukazu era-
bat utzita.
Ez. Bertsozale elkartean aritzen naiz,
gai jartzaile moduan, bertso eskolan
eta lagunartean. Bertsoak asko moti-
batzen nau, eta nire bizimoduak uzten
didan neurrian bertsolaritza asko bizi
dut.
Nolatan hasi zinen gida moduan?
Hego Amerikara bidaia bat egin nuen
duela urte batzuk. Handik itzultzean
bizitzak jartzen dizkigun bidegurutze

horietako batean nengoela, gida beza-
la hasteko aukera suertatu zitzaidan.
Lagunek eta ingurukoek animatu nin-
duten, nik ere nahiko argi ikusten
nuen, eta pausoa eman nuen. Horre-
tan nabil gaur arte, eta ez naiz damu-
tzen erabakiarekin.
Eta, oraindik jarraitzeko asmoz?
Nik behintzat ez dut utziko. Agian,
egun batean, gida lanak utziko nau ni,
eta orduan pentsatu beharko dut zer
egin nire bizitzarekin, baina, oraingoz
horrela jarraitzeko asmotan.
Beharbada etxekoak damutuko zi-

ren lan honetara animatu izanaga-
tik.
Etxekoen, lagunen, bikotearen alder-
dia da, agian, zailena. Kanpora goaze-
nok badakigu etxean gelditzen dena
non dagoen eta zertan ari den, baina,
etxean geratzen denak ez du beti jaki-
ten zu nondik nora zabiltzan, norekin,
zertan, noiz, nola... Hori eramatea zai-
lagoa iruditzen zait. Aldi berean, nik
oraindik ez dut oso garbi zer egin nahi
dudan nire bizitzarekin edo zer izango
naizen handitan, baina, gero eta gar-
biago daukat zer ez dudan egin nahi
nire bizitzarekin. Eta hori bada pauso
garrantzitsu bat. Gertukoek motibatu-
ta ikusten naute, zoriontsu, honetan
jarraitzeko grinez, eta babestu egiten
naute, eta ez dago zure gertuko edo
maite duzun pertsona bat zoriontsu
sentitzea bezalakorik eta hala desio di-
date.
Gida moduan, batik bat, kruzero
edo gurutzaontzietan aritzen zara.
Denetarik egin dut gida bezala; auto-
bus zirkuituetan aritu naiz, furgonete-
tan ere bai, eta azken urteetan, ibaieta-
ko kruzeroetan berezitu naiz. Hori bai,
urtean zehar kruzeroez gain, beste
gida lan batzuk egitea edo probatzea
gustatzen zait. 
Danubio, Rhin, Volga, Sena eta Ro-
dano ibaietan zehar izaten dira lan
egiten duzun kruzeroak.
Kruzeroak hartzen dituzten Europako
bost ibaiak dira. Rhin ibaia, esaterako,
Suitzatik, Frantziatik igarotzen da, Es-
trasburgoraino. Danubiok Alemania,
Austria, Eslovakia, Hungaria zeharka-
tzen ditu itsaso Beltzeraino, Sena Pari-
setik Normandiaraino doa eta Rodano
Mediterraneo aldean. Beraz, paisaia
eta kultura desberdinetatik igarotzen
dira. Aukera ederra da ibaien bidez
Europa zaharrean barrena herrialde,
jende eta toki berriak ezagutzeko.
Europa, beraz, ia osoa ezagutzen
duzu.
Urez bisitatu daitezkeen guztiak bai.

egokitu zaizu, beraz, azken urtee-
tan. 
Bai. Jendeak ilusio handia jartzen du
bere oporraldian, eta zu ilusio horren
parte bihurtzen zara. Zuri dagokizu
ilusio hori erraztea. Kruzero asko egin
duen jendea, sekula bidaiatu ez due-
na, denbora askoan bidaia egiteko au-
rrezten aritu dena... Denetariko jen-
dea egoten da, eta hori guztia ahalik
eta ondoen kudeatzea egokitzen zai-
gu. Normalean jendeak oso ondo pa-
satzen du, eta esker onekoa izaten da.
Eta horrek, bidaian ederki pasa duela
entzuteak, asebetetzen zaitu.
Pertsona horien guztien oporral-
dia ahaztezina egiteak ez du bada
erraza izan behar.
Hirugarren sektorean lan egiten duen
orori pasatzen zaio hori. Hara doanak
ilusioa jarri du bidaian, eta hari berdin
zaizkio zuk izan ditzakezun arazoak.
Hura ondo pasatzeko dago, eta zu hark
ondo pasatzeko zaude. Batzuetan, be-
raz, egun txar horietan zure aldartea
disimulatzea edo ezkutatzea egoki-
tzen zaizu. Nire kasuan, esan beharra
daukat, oso gutxitan disimulatu behar
izan dudala. 
Zuk egina al duzu gisa honetako bi-
daiaren bat?
Ez. Noizbait egina dut hiri edo toki ze-
hatzen batean bisita bat bertako gida-
ren batekin. Baina, oraindik ez dut se-
kula taldean bidaiatu, ez behintzat
gisa honetan.

Horrez gain, autobusez egiten ditudan
zirkuituak ere gehienak Europan bar-
na dira, beraz, esan daiteke nahiko
ondo ezagutzen dudala.
Nolako lana da gidarena?
Nirekin batera taldea etortzen da bi-
daia hasi eta bukatu arte. 10etik 50era
bitarteko taldeak egokitzen zaizkit.
Nire lana da talde horri laguntzea bi-
daiak irauten duen bitartean. Taldeari
gauzak antolatzea, laguntzea, babesa
ematea, hizkuntzarekin laguntzea...
nolabait, taldearen arduraduna naiz.
Taldeak jatorri ezberdinetako per-
tsonez osatuta egongo dira.
Espainiarrekin asko egiten dut lan,
Hego Amerikarrekin ere bai, euskal-
dunak ere azken boladan asko, katalu-
niarrak ere bai. Horrez gain, ingelese-
kin, irlandarrekin, estatu batuarrekin,
kanariarrekin... Beraz, batez ere, es-
painolez eta ingelesez aritzen naiz. Az-
ken bidaian, esaterako, euskal talde
batekin lan egitea egokitu zait, eta eus-
karaz aritzeko zortea izan dut.
Euskaldunekin lan egitea zortea al
da?
Pertsona batekin zurea den hizkun-
tzan hitz egiteko aukera baduzu asko
errazten du, erabili daitezkeen errefe-
rentziengatik, esaterako, konplizitate
handiagoa sortzen da. Eta, gero, noski
Euskal Herrian ere denetarik dago, bi-
zitzan bezalaxe. Beraz, batzuekin ha-
rreman hobea egiten duzu.
Milaka pertsonarekin lan egitea

Bidaiatzeko modu berezia da gu-
rutzaontziena.
Nik bidaiatzen dudanetan, ibaietan,
alegia, kontuan hartu behar da ez di-
rela itsasoko ontziak bezain han-
diak. Uraren gainean doazen hotel
modukoak dira, jatetxe, kirola egite-
ko azpiegiturak, igerileku eta aba-
rrekin. Jendeari oso eroso egiten
zaio hiritik hirirako bidea autobusez
edo egin beharrean barkuz egitea.
Bidean baliatu dezakezulako pai-
saiaz gozatzeko edo barkuaren zer-
bitzuez gozatzeko. Itsasoko ontzie-
tan egiten direnekin alderatuta,
ibaietakoak bidaia kulturalagoak di-
rela esan daiteke. Itsasoko bidaietan
barkua bera da bidaiaren protago-
nista, eta ibaietakoetan, berriz, ga-
rraioa da gehiago barkua.
Lan gehien duzuen urteko sasoia
izango da zuentzat hau, ezta?
Guk urte osoan egiten dugu lan, bai-
na, gure sasoirik gogorrena ekaina,
uztaila eta abuztua izaten da, jende
gehienak oporrak dituenean, alegia. 
Uda honetan nondik nora ibiliko
zara? 
Danubion ariko naiz lanean batez
ere, kruzeroak egiten. Hori bai, az-
ken orduko aldaketak ere suerta-
tzen zaizkigu, esaterako lankideren
bat gaixotu delako. Beraz, badaez-
pada ere, maleta beti erdi eginda,
prest edukitzen dugu. Gure amak
esaten dit gehien erabiltzen ditudan

bi aditzak joan eta etorri direla. Beti
omen nabil 'banoaka' edo 'banatorka'.  
Ondo daramazu besteak oporretan
egon eta zu lanean egotearena?
Gero besteak lanean daudenean ni
nago oporretan. Errutinak dituen jen-
dearekiko alderantzizkoa da. Ekaina,
uztaila eta abuztuan badakigu lana
izango dugula, baina, hortik aurrera ez
dakigu ziur zer izango den, eta gauzak
sortzen joaten dira. Baina, esan beha-
rra daukat sentsazio horrek lotu egiten
nauela, ohitu egiten zara, eta azkene-
an gustatu ere bai. Nire burua ez dut
errutina batean ordutegi finko batzue-
kin ikusten. 
Nabari da hitz egiteko moduan
gustuko duzula zure lana.
Nietzschek esan zuen norberak bere
bizitza bizi behar duela, eta ez bizitzak
norbera. Ni horretan ari naiz saiatzen.
Bidaiatzea ez da garrantzitsua. Nire-
tzat garrantzitsuak medikuak edota
zientzialariak dira. Horiek aldatzen
dute mundua. Bidaiatzeak, baina, nire
existentziari ematen dio zentzua, nire
mundua, nire bizitza aldatzen du. Bes-
te batek bere burua topatuko du bara-
tzean lan eginda, besteak apaiz izan-
da, eta beste batek autobusak eginez.
Nik bidaiatzearekin topatu dut nire
munduko txokoa, beraz, egiten dudan
hori era apasionatuan egitea gusta-
tzen zait. 
Bidaiatzetik bizi zara, eta bidaia-
tzeko ere baliatzen duzu zure ai-

sialdia. Egin asmo duzun hurrengo
bidaia? 
Badauzkat amets batzuk hurrengo ur-
teari begira batez ere. Amesteak bizi-
rik mantentzen nau. Ez zait gustatzen
lehen egindakoei begira aritzea. Nire
bidaietara oso-oso gutxitan eman izan
dut argazki kamera, nahiz eta batzue-
tan damutu izan naizen. Gehiago gus-
tatzen zait etorkizunean zer dagoen
egitea pentsatzea edo nire ametsetan
barrena ibiltzea, lehen egindakoei be-
giratzea baino. Esaten dute ahots go-
ran esanez gero ametsak jada ez direla
amets, beraz, niretzat gordeko ditut
ditudan horiek. 
Idatziz gordetzen al dituzu bidaie-
tan bizitakoak? 
Hego Amerikara egin nuen bidaia ba-
tean idazten egon nintzen, eta blog bat
ere egin nuen, eta baita argazkiak egin
ere. Baina, ordutik ez dut eguneroko-
rik idatzi, nahiz argazkirik egin. Egu-
nen batean agian damutu egingo naiz.
Argazkiekin badut horrelako maita-
sun-gorroto harreman modukoa.
Gaur egungo gizartearen adierazlea
izan daitekeela iruditzen zait, dena
guretzat nahi baitugu. Leku batera iri-
tsi, eta paisaia hori betirako gorde nahi
dugu. Ez dakigu paisaia hori momen-
tuan gozatu edo bizitzen. Uste dut he-
riotzari horregatik diogula hainbeste-
rainoko beldurra. Dena betirako gure-
tzat gorde nahi izaten dugu, askotan
unea bera bizitzea ahazten zaigularik.
Saiatzen naiz horren aldeko apustua
egiten. 
Oroitzapenean gorde ditzakegu
gure bizipenak, baina, memoria
txarra badugu? 
Nahiko memoria sailkapenekoa dau-
kat, gordetzea komeni zaidan guztia
nahiko ondo gordetzen dut. Saiatzen
naiz, dena den, bidaien memorietan
gehiegi ez arakatzen, oraingoz behin-
tzat sentitzen dudalako gehiago dela
egiteke daukadana egin dudana bai-
no. Gustatzen zait sentimendu horre-
kin bizitzea. 

OSTIRALA
EKAINAK 23

ABALTZISKETA
13:30. Triki-poteoa.
15:00. Bertso bazkaria.
21:30. San Joan sua.
Ondoren. XXX. Urteurreneko San Joan
Dantza eta Soka Dantza berezia.
Jarraian. Bide Batez taldearen emanaldia.

ALBIZTUR
20:30. Mokadutxoa eta edaria banatuko
dute Arkaitz elkartekoek.
21:30. Sua piztuko da. Arkaitz elkarteak
eta udalak antolatuta.

ADUNA
20:30. Udaletxetik aterata dantza
ikasten duten haurrek kalejira bat egingo
dute eta San Joan zortzikoa dantzatuko
dute suaren aurrean.
Ondoren. Sua piztuko da eta gero nahi
duenak urtero bezala ogitartekoak
jateko aukera izango du. 

ALEGIA
21:00. Udaberriko egitarauari amaiera
emateko, San Joan sua egingo dute.

ALKIZA
20:00. Afari-merienda guraso elkarteak
antolatuta herritar guztientzat.
21:30–22:00. Sua piztuko da eta sua
itzali arte festak jarraituko du.

ALTZO 
21:00. Haur, gazte eta helduak
baserritarrez, lamiaz, basajaunez...
jantzita bertaratzera gonbidatu dituzte.

Festa mundiala, dantza eta algara
izango dira, plazan.
Ondoren. Zahagi ardoa.

AMASA
21:00. Plazan afaria egingo dute. 
Ondoren. Sua piztuko da.

ANOETA
18:00. Buruhandi eta erraldoien kalejira
herriko txistulariekin.
20:30. Herri afaria plazan. 
22:15. Txalapartariek San Joan
bezperako suaren jaia iragarriko dute. 
Ondoren. Suaren inguruan San Joan
Zortzikoa, kantuak eta erromeria, aho
soinuarekin.

ASTEASU
21:00. San Joan suaren inguruan
tradiziozko dantzak dantzatuko dituzte,
plazan.

BALIARRAIN
20:00. Plazan elkartuko dira. Bakoitzak
bere afaria eramango du eta festa
batzordeak jarriko du edaria. 
22:00. Sua piztuko dute.

BELAUNTZA
19:30. Sagardo dastaketa eta
urdaiazpiko mozketa, plazan.
21:00. San Joan sua eta ondoren,
suziriak.
22:30. Mus txapelketa herrikoentzat,
Martintxon.

BERASTEGI
15:30. Pilota partidak, judo emanaldia
eta dantza eta trikiti emanaldiak izango
dira.
21:00. Afaria frontoian (janaria eta
edaria bakoitzak berea eraman
beharko du).
23:00. San Joan sua piztuko dute.

San Joan bezpera

BERROBI
22:30. Solstizio gaua. Amantalak,
Akelarre gaua ikuskizuna, plazan.

BIDANIA-GOIATZ
20:30. Parkean elkartu eta afaria egingo
dute. Jatekoa norberak eraman beharko
du, eta edariak udalak eta guraso
elkarteak jarriko dituzte.
Ondoren. Sua piztuko dute.

ELDUAIN
20:30. San Joan bezperako afaria eta sua
egingo dituzte. Biltokian eta norberak
bere afaria eraman beharko du.

GAZTELU
19:30. Segan ariko dira antzinako garaiak
oroituz. Gaztetxoak nahiz helduak ongi
etorriak izango dira. 
21:00. Erroizpe kirol elkarteak antolatuta
sardinak erreko dira plazan. 
Ondoren. Sua piztuko da futbol zelaian
eta Txispiri guraso elkartea eta Erroizpe
elkartearen eskutik haurrek eta helduek
suaren inguruan dantza egingo dute. 

HERNIALDE
21:00. Zahagi ardoa, Hernialdeko Udalak
edaria eta kafea jarriko ditu eta
gainerakoa norberak bere etxetik eraman
beharko du.
22:30. Sua piztu eta herriko dantzariek
emanaldia eskainiko dute.

IBARRA
20:30. Afaria.
21:45. Sua piztea.

22:00. Suaren inguruan dantza.
23:00. Erromeria.

IKAZTEGIETA
19:00-21:00. Pintxo potea, plazan.
21:00. Afaria. Udalak mahaiak eta edaria
jarriko ditu, jatekoa bakoitzak berea
eraman beharko du, plazan.
Ondoren. Sua piztuko da. Suaren inguruan
dantza egitera animatuz herritarrak.

IRURA
21:45. Irurako dantzarien ikuskizuna.
22:00. Sua piztea.
Ondoren. Eguzki goxo abesbatzaren eta
dantzarien emanaldiak. Urtero bezala ardo
goxoa eta pastak banatuko dira.

LARRAUL
18:00. Panpina eta sua prestatzen hasi.
21:00. Afaria, barrikotea.
21:30 - 22:00. San Joan sua piztuko da.

LIZARTZA
20:00. Afaria.
22:00. San Joan dantzak herriko dantzari
eta musikariekin.

ORENDAIN
21:00. Zahagi ardoa. Udalak edaria jarriko
du, eta bakoitzak bere jatekoa eraman
beharko du. Ondoren. Sua piztuko dute.

OREXA
19:30. Herriko gazteen dantza saioa.
20:00. San Joan sua herriko txalapartariek
alaiturik.
21:00. Afaria Urrutxugain auzoan.

TOLOSA
17:00. Txistularien kalejira, antzinako
erronda bidetik barrena.
18:30. Plaza Berrian Traka-Traka
elektrotxaranga.
19:00. Plaza Zaharrean, haurrentzat San
Joan su txikia piztuko da. Tolosako
Musika Eskolako Ikasleen bandarekin.
19:30. Bertso jaialdia Zerkausian: Maialen
Lujanbio, Alaia Martin, Jexux Mari Irazu
eta Unai Mendizabal. Gai jartzaile Imanol
Artola, felix.
19:30. Kontzertua Plaza Berrian: Maitane
eta Xabi.
19:45. Udalbatza Plaza Zaharretik
abiatuko da Arrameleko San Joan
kaperako bezperetan eta arratseko
otoitzetan parte hartzeko.
20:00. Isidro Larrañaga Akordeoi
Orkestraren kontzertua, Berdura plazan.
22:00. San Joan sua piztuko da Andre
Maria Plazan, Udalbatza bertan dela.
Jarraian. Udaberri dantza taldeak eta
Tolosako Musika Bandak jardungo dute.
San Joan zortzikoa jo ondoren, Musika
Banda kalez kale ibiliko da.
Ondoren. Hodeiertz Abesbatza.
23:00. Kontzertua Plaza Berrian:
Eztanda eta TPR.
AMAROTZ AUZOA
20:30. Patata tortilla lehiaketa,
parbularioan.
LARRAMENDI AUZOA
19:00-21:00. Afari-merienda, Auzo
elkartean.
22:00. San Joan sua eta sorgin dantza,
San Joan plazan.
BERAZUBI AUZOA
19:00. Pintxo potea Tolosa CF plazan. 
21:00. Afaria Tolosa CF plazan. Norberak
bere jakiak eraman beharko ditu.
22:00. San Joan sua piztuko dute.

VILLABONA
22:00. San Joan sua piztuko da Errebote
plazan. Oinkari eta Oinargi dantza
taldeak, Eresargi abesbatza, trikitilariak
eta txistulariak bertan direla.

ZIZURKIL
20:00. Herritarrak plazan elkartuko dira,
Elbarrenako su ezberdinak bisitatuko
dituzte kalejiran. 22:30ak aldera sua
piztuko dute, eta San Joan dantza
dantzatuko dute, eta zizka-mizka
batekin emango diote amaiera festari.
22:00. Sua eta txokolate jatea, San Millan
eskolako guraso elkarteak antolatuta.

107.6 fm . www.ataria.eus
2017ko ekainaren 23a

LARUNBATA
EKAINAK 24

ABALTZISKETA
SAN JOAN JAIAK
11:00. Meza nagusia.
Ondoren. Erretiratuentzako
hamaiketakoa. Bitartean, triki-poteoa
herriko gazteen eskutik.
18:00. Herri kirolak. Aizkolariak: Jokin
Alkizalete eta Unai Otaegi. Harri-
jasotzaileak: Jagoba Otaegi eta Mikel
Lopetegi Urra.
21:00. Sagardo dastaketa herriko plazan
(afaria norberak eramanda): Larrarte,
Isastegi, Rufino, Etxeberria, Begiristain,
Sarasola, Aburuza, Zabala eta Urbitarte.
Jarraian. Erromeria Obaneuke taldearekin.

ALEGIA
SAN JOAN EGUNA
21:00. Udaberriko egitarauari amaiera
emateko, San Juan Eguneko zahargi ardoa
izango da plazan.

ANOETA
ERRETIRODUNEN EGUNA
10:00. Haurren krosa plazan.
11:15. Helduen Krosa, Ivan Torres III.
Memoriala, Anoekate kirol taldeak eta
Anoetako Herri Ikastolak antolaturik.
12:00. Meza erretirodunei eskainia.
Ondoren, Anitz dantza taldeko dantzariek
agurra dantzatuko dute.
14:00. Herriko erretirodun eta
pentsiodunen bazkaria eta dantzaldia
Zuloaga Txiki jatetxean.

ASTEASU
SAN JOAN EGUNA
18:00. Dantza emanaldia, plazan. Asteasu,
Larraul eta Adunako dantza eskolak eta
Oinkari dantza taldearekin.

BELAUNTZA
SAN JOAN JAIAK
10:00-12:00. Haurrentzako tailerrak
plazan.
11:00. Meza nagusia San Juan elizan.
Ondoren. Hamaiketakoa herriko tabernan.
12:00-14:00. Puzgarriak frontoian. (2-12
urte bitartekoentzat).
15:30-18:30. Arku tiroa plazan.
16:00-18:00. Puzgarriak frontoian. (2-12
urte bitartekoentzat).
21:30. Herri afaria eta ondoren musika.

TOLOSA
SAN JOAN JAIAK
07:00. Zinegotziei deia, Tolosako Udal
Txistulari Bandaren eskutik.
08:30. Diana, Tolosako Musika Bandaren
eskutik.
08:45. Diana, Tolosako eta Iruñeko Udal
Txistulari Banden eskutik.
09:00. Diana, Tolosako Dultzaineroak eta
GiroArte Dultzaina Taldearen eskutik.
09:30. Plaza Zaharrean eskopetariak eta
Tolosako Musika Banda bilduko dira.
Diana, desfilea eta, ondoren, San Joan
Alardea, Gipuzkoako antzinako foru-
milizien oroimenez, Udalbatza buru dela.
10:00. Meza Nagusia Andre Maria
parrokian, Santa Maria Kaperarekin.
Ondoren. Prozesioa. Bertan parte
hartuko dute Udalbatzak, kofradiek,
dantzariak eta erraldoiek; aldi berean,
elkarteetako eskopetariek
ordenantzetako salbak botako dituzte
betiko tokietan. Elizkizunak amaitu
ondoren, eskopetari konpainiak Euskal
Herria plazan bilduko dira berriro, bertan
azken deskargak egiteko.
11:00. Puzgarriak, Alondegi plazan.
13:00. Kontzertua Berdura plazan,
Tolosako Musika Bandarekin eta Tolosako
eta Iruñeko udal txistulariekin.
16:00. Oriako Txirrindulari Eskolak

Festetan txikienek protagonismo berezia izaten dute. Irudian, Abaltzisketako haurrak. A. UZKUDUN

Txistulariak Belauntzan. I.G.L.

Agenda

antolatuta, XLII. Jose M. Anza 
Memoriala 1. eta 2. mailako
afizionatuentzako txirrindulari-
lasterketaren irteera.
16:00. Puzgarriak, Alondegi plazan.
16:00. Esku pilota Beotibar pilotalekuan; 
4 t’erdiko Txapelketaren finalak
(afizionatuak).
16:40. Udalbatza, Tolosako Musika Banda,
txistulari, bordondantzari eta eskopetariak
Plaza Zaharretik abiatuko dira, Andre Maria
eliza nagusiko bezperetara joateko.
Ondoren. Arrameleko San Joan kaperan
izango diren arrats otoitzetan parte
hartuko dute. Elizkizuna amaitzean,
Udalbatza, bordondatzariak, txistulariak,
Musika Banda eta eskopetarien konpainiak
Trianguloan bilduko dira, bertan Udalbatzak
Esku-aldatzeko soinua eskainiko du, eta
azken deskargak egingo dira.
Ondoren. Udalbatza Zumardiaundira
joango da eta ohiturazko Aurreskua
dantzatuko da bertan.
20:00 / 23:30. Kalean txaranga kalez kale
ibiliko da, herria doinuz alaitzen.
23:00. Suak: Valecea piroteknia.
23:15. Batel estropadak Oria ibaian.
23:30. Dantzaldia Trakets taldearekin,
Lopez Mendizabal pasealekuan.
23:30. Kontzertua Plaza Berrian: Esne
Beltza.

IGANDEA
EKAINAK 25

ABALTZISKETA
SAN JOAN JAIAK
13:00. IV. Aitor Toka Txapelketa
(herrikoentzat soilik).
18:00. Zaldi lasterketa Amezketatik
Abaltzisketara.
Ondoren. Herritarren arteko jokoak.
Jarraian. Elustondo anai-arrebekin.
21:00. Barrikotea herriko plazan (afaria
norberak eramanda).
22:00. Elustondo anai-arrebekin.

BELAUNTZA
SAN JOAN JAIAK
10:30. Meza San Juan elizan.
11:30. Gorriti bere animaliekin.
18:00. Toka eta ping pong txapelketa.
20:00. Saiheski jatea.

TOLOSA
SAN JOAN JAIAK
09:00. Arku-tiraketa Zumardiaundian,
Aspanogi elkartearen alde.
10:00. Beotibar pilotalekuan, Elkarteen
Arteko II. Pilota Txapelketa.
11:00. Haurren Hiria Zumardiaundian:
naturan oinarritutako zientzia esperimentu
didaktikoak, jolasak, piknika familian eta
Mursego taldearekin kontzertu
pedagogiko-partehartzailea.
11:00. Toka lehiaketa, Tolosako Harizpe
elkarteak antolatua, San Frantzisko
pasealekuan.
12:00. Herri Kirolen erakustaldia
Trianguloan. Ainhoa Iraizoz, Alazne
Etxaburua, Ugaitz Mugerza, Xabier
Orbegozo Arria V.a, Iñaxio Perurena eta
Ibarrako Sokatira Taldea.
12:00. Tenis Txapelketako finalak
Berazubin.
17:00. Haur ikuskizuna Zumardiaundian
Txaloka taldearen eskutik Bualá.
20:00. Kontzertua Plaza Berrian: Izaro.

ASTELEHENA
EKAINAK 26

TOLOSA
ANTZERKIA
22:00. Amarozko Antzerki Astearen
barruan, Pailaztana Klown taldea, Amaroz
auzo elkartean.Hamaiketako ederra San Joan egunez. I.G.L.

107.6 fm . www.ataria.eus

I kasketa plan berrien mehatxuak
egia bihurtu dira azkenean. Filo-
sofia derrigorrezko ikasgaia zen
lehen, orain, hautazkoa da batxi-

lergo modalitate bakarrean. René
Descartes filosofo frantziarrak hauxe
esaten zuen: «Filosofia-
rik gabe bizitzea, begiak
itxita bizitzea da, hauek
inoiz irekitzeko asmorik
gabe». Agian hori izan da
aldaketaren arrazoi na-
gusia, gizarte eraldaketa
alde batera utziz begiak
itxita bizitzea eta herrita-
rrak begiak itxita bizia-
raztea. 

Filosofiak norberak
egiten duenarekin ez konformatzen
erakusten du, bizitzarako hain ga-
rrantzitsua den iritzi kritikoa garatuz.
Eztabaida, elkarrizketa eta analisi bi-
dez, ikasgela batean egon daitezkeen
ideia desberdinak interpretatu daitez-
ke. Ideia horiek gure ingurunea uler-
tzen eta eraldatzen laguntzen dute.

Ikastetxeek honetarako zuten erre-
minta bakarra izan ohi zen filosofia
ikasgaia.

Beste kontu bat da noski, gaur
egungo hezkuntza sisteman filosofia
nola irakasten den. Ikasgai honek pai-

ratu dezakeen arazo han-
dienetako bat da ikasleek
filosofia ikasgaia «txapa»
moduan identifikatzea.
Klase hauek ezin dituzte
soilik kontakizun histori-
koak bildu; ikasleak izan
ditzakeen mugetara lotu-
ta egon behar dute, errea-
litatea interpretatu eta
galderak formulatzera bi-
deratuta. 

Ikasturtea amaitu da eta erreflexio-
rako hilabeteak datoz jarraian. Gizar-
tea begirada kritiko batez erreparatze-
ko ikasgai honi etorkizunik ikusten ez
dioten horiek badute denbora euren
azterketa «pendientea» prestatzeko:
filosofia oinarrizko ikasgaia izan edo
ez izatearen azterketa.

IÑIGO IRURZUN
IKASLEA 

Filosofibai

Filosofiak norberak
egiten duenarekin 

ez konformatzen
erakusten du,

bizitzarako hain
garrantzitsua den 

iritzi kritikoa garatuz.
Eztabaida, elkarrizketa

eta analisi bidez, ikasgela
batean egon daitezkeen

ideia desberdinak
interpretatu daitezke

UNAI MENDIZABAL
HARITUZ-EKO KIDEA 

Gaztea eta lana
lotzen ditun kate
motxilek liburuen
zama dakarte
gaztelera, inglesa,
fisika ta mate...
San Juan sua pizteko
indarra daukate
erre ta ze pake
baina orain arte
lortuaren parte
ez utzi aparte
bilakatu ez dadin
ikasia ke

Doinua
Betroiarena

Ikasleen 
San Joan sua

Iritzia

IRITZIA

H iru, bi, bat... Berastegi. Ekai-
naren 23a, San Joan bezpera.
22:45. Herriko herri-langile-
ak zuzenean doaz  kartoiz,

kaxaz, eskolako liburu zaharrez, txori-
maloz... osaturiko men-
dixkari su ematera. Izu-
garrizko sua piztu da.
Ume zein helduen begi-
radek diz-diz egiten dute.
Atera dira herriko mutil
dantzariak urteroko legez
San Joan dantzak dantza-
tzera, zuri-gorriz jantzita.
23:00ak puntuan. Amai-
tu dute eta badoaz alda-
tzera. Bitarte honetan
suak hartu du gainetik saltatzeko neu-
rri egokia eta ilara sortzen ari da alde
batean.  

Bai. Erabakia daukat. Hainbat urte-
ren ondoren, aurten suaren gainetik
salto egingo dut eta horrez gain,
oraingoan, umetan ergelkeria irudi-
tzen zitzaidana egitera noa: papertxo
batean nire desira idatzi eta erre egin-
go dut, bete dadin.

Lagunak, tartean ni, frontoitik begi-
ra gaude.  Zutitu, lagunei begiratu eta
ezer esan gabe ilarara noa, papertxoa

eskuan dudala. Iritsi naiz eta azkena
jarri naiz. Aurreko mutikoak arraro
begiratzen dit. Urduritasuna nabari
dut barruan. Suari diodan ikaragatik
agian? Erreko ote naizen beldurra?

Egitera noan ergelkeria
antzemateak sortzen di-
dan lotxa ote?

Ilara aurrera doan hei-
nean, aurreko mutikoa-
ren aurpegia geroz eta
arraroagoa da. Uste dut
ez nauela salto egiteko
kapaz ikusten. Begiratu
eta begi bat itxi diot ur-
duritasuna disimulatu
nahian, baina gaizki ate-

ra zait,  «Lasai Mireia! Iskin horretatik
salto eginez gero, ez zara erreko»  esan
baitit. Ume mukizua. Ezin dut distrai-
tu. Kontzentratu! Hiru bakarrik daude
eta aurretik. 

Bihotza ere suaren gainetik saltoka
dabilkidala uste dut. Gogoratuko ote
naiz papertxoa askatzeaz? Noski! Zu-
gatik egin beharra daukat. Bi geldi-
tzen dira. Mutikoaren begirada berri-
ro ere. Keinu batez aurrera begiratze-
ko esan diot bera baita hurrengoa.
Badoa hau ere. Eutsi Mireia! 3,2,1... 

MIREIA GARAIBURU
HEZITZAILEA 

3,2,1...

Bai. Erabakia daukat.
Hainbat urteren
ondoren, aurten suaren
gainetik salto egingo dut
eta horrez gain,
oraingoan, umetan
ergelkeria iruditzen
zitzaidana egitera noa:
papertxo batean nire
desira idatzi eta erre
egingo dut, bete dadin

KOMIKIA OSKAR TENA

EGURALDIA

OSTIRALA
Dezente freskatu eta itsusitu egingo
zaigu. Egun osoan zehar, ipar ukituko
haizea ibiliko da, lehen orduetan
mendebaldetik eta arratsaldean ipar
ekialdeko ukituarekin.Zerua nahiko
estalita izango dugu egun osoan, eta

tarteka euri pixka
bat egingo du.
Tenperatura 22-23
gradura igoko da
gehienez. 

LARUNBATA
Eguraldi motela-
rekin jarraituko
dugu. Ipar ukitu-
ko haizea izango
dugu, eta tenpera-
turak gradu pare

bat behera egingo du. Zerua oso estali-
ta egongo da egun osoan zehar, egu-
neko azken partean ostarteren bat
agertu ahalko delarik, eta tarteka euri
pixka bat egiteko aukera.

IGANDEA
Egunaren lehen zatian eguraldi mote-
lak jarraituko du, zeruan hodei asko,
eta zaparrada txikiak. Tenperaturak
beste koskatxo bat behera egingo du.
Arratsalde iluntze alderako ezegon-
kortasuna handituko da eta ekaitzera
joko du.

ASTELEHENA
Goiz partean ekaitz handi xamarrak
izan ditzakegu ezegonkortasuna asko
areagotuko delako. Mendebaldetik
eta ekialdetik ekaitz handi xamarrak
sartuko dira, eta kazkabarra egitea
ezin da baztertu. Ondoren, hego ekial-
deko haizea nagusituko da,  eta ekai-
tzek utziko duten hezetasunarekin eta
haizeak ekarriko duen beroarekin ten-
peratura asko igoko da, 30 gradu ingu-
ruraino. Arratsalde partean, ordea,
ipar mendebaldeko haizea sartu eta
ezegonkortasuna eta euria izango da.

FARMAZIAK

EKAINAK 23, OSTIRALA
TOLOSA
Egunekoa. Olarreaga, I. Korreo kalea, 2. . 
Telefonoa: 943 67 01 28.

EKAINAK 24, LARUNBATA
IBARRA
Egunekoa. Lejeune, L. Euskal Herria, 24. 
Telefonoa: 943 67 32 74.

EKAINAK  25, IGANDEA
TOLOSA
Egunekoa. Bengoetxea, E. Kale Nagusia, 7. 
Telefonoa: 943 67 06 48.

EKAINAK  26, ASTELEHENA
TOLOSA
Egunekoa. Bengoetxea, E. Kale Nagusia, 7. 
Telefonoa: 943 67 06 48.

ZERBITZUAK
TOLOSALDEA

www.ataria.eus . 107.6 fm

IKER 
IBARLUZEA

EGURALDI
MUTILA 

OSTIRALA
23

IGANDEA
25

LARUNBATA
24

ASTELEHENA
26

EGUNERO GAUEKO
GUARDIAKO FARMAZIA: 

TOLOSA • Morant, R. 
Zabalarreta Lorategiak, 1.

Tel.: 943 67 38 49.

ATARIA 
IRRATIA
OSTIRALA
11:00. Pasahitza magazina berezia San
Joan jaien inguruan, Tolosako Zerkausitik.
Tartean, Iker Ibarluzearen eskutik eguraldia
eta Irene Arin kale kantoitik. 
17:00. Goizeko saioak utzitako onena.
20:00. Kantazgora musika saioa.
Tolosaldeko musikarien proposamenekin
osaturiko saioa.

LARUNBATA
11:00. Trikitia.
12:00. Hauspo artean. Ander Malbadik
gidatutako trikiti saioa.
14:00. (H)ari naizela. 
Imanol Artola Felix-ek gidatutako bertso
saioa.
16:00. Entzuteko Jaioak. Musika saioa.
16:00. Kokondo. Oskar Tenak gidatutako
musika saioa.
18:00. Entzuteko Jaioak. 

IGANDEA
16:00. Entzuteko Jaioak.
17:00. Kantazgora. Eskualdeko musikarien
proposamenekin osaturiko musika saioa.
18:00. Entzuteko Jaioak. 

ASTELEHENA
09:00. Pasahitza magazina. Iker
Ibarluzearen eskutik eguraldi iragarpena,
asteburuak utzitakoaren errepasoa, 
Iñaki Zubeldia Kale Kantoitik, bidaiarien
tartea  eta lehiaketaren atala.
11:00. Hamaiketakoa. Gure eskualdeari
asteroko begirada. Gaurkoan, Alegialdea. 
12:00. Entzuteko Jaioak musika saioa. 
17:00. Goizeko saioek utzitako onena.
20:00. Hauspo artean. Ander Malbadik
gidatutako trikiti saioa.

107.6 fm
www.ataria.eus

IRAGARKI 
LABURRAK
LAN ESKAINTZA
Zerbitzaria. Berrobiko Iriarte jatxetxeak
zerbitzaria behar du mahaiak zerbitzatu
eta tabernarako. Informazio gehiagora
deitu  630 55 07 48 telefono zenbakira.

URTE ASKOAN !

Zorionak mexikarra. 
Hartu indarrak gutxi falta zaizula

lanera itzultzeko!!!

ZORION AGURRAK

Gaur. Tolosako San Joan jaien
aitzakian, Zerkausitik eskainiko da
zuzen-zuzenean saioa.

GAUR  11:00

107.6 fm
www.ataria.eus

a030_ataria_Diseinua  2017/06/22  17:11  Página 1



a031_ataria_Diseinua  2017/06/22  13:13  Página 1



a032_ataria_Diseinua  2017/06/21  19:49  Página 1


